
Annotatsiya

0 ‘quv qoMlanma O’zbekiston Respublikasi Oliy va o ‘rta maxsus 
ta’lim vazirligi Samarqand davlat veterinariya meditsinasi chorvachilik 
va biotexnologiyalar universiteti tomonidan2022 yil28 avgustdagi 
buyrug‘i bilan tasdiqlangan. “Ekologiya va atrof muhit muhofazasi” 
fanining namunaviy o‘quv dasturi asosida yozilgan.

60840100 -  Veterinariya meditsinasi faoliyat turlari bo’yicha, 
60840300 - Veterinariya diagnostikasiva laboratoriya ishlari, 60840400 - 
Veterinariya sanitariya ekspertizasi, 60840200 -Veterinariya 
farmatseftikasi, 60840200 -Veterinariya biotexnologiyasi, 60711400 -  
Texnologik jarayonlar va ishlab chiqarishni avtomatlashtirish (qishloq 
xo'jaligida), 60710200 -  Biotexnologiya tarmoqlar bo’yicha, 60810100 
-  qishloq xo’jaligini mexanizatsiyalashtirirsh, 60810900 -  Agronomiya 
(yem xashak ekinlari), 60811200 -  Qishloq xo‘jaligi ekinlari seleksiyasi 
va urug’chiligi (ekin turlari bo’yicha), 60811300 -Qishloq xo'jaligi 
mahsulotlarini saqlash va dastlabki ishlash texnologiyasi (mahsulot 
turlari bo’yicha), 60811600 -  Chorvachilik mahsulotlarini qayta ishlash 
texnologiyasi, 60811500 -  Zooinjeneriya (asalarichilik), 60811500 -  
Zooinjeneriya (qorakoMchilik), 60811500 -  Zooinjeneriya (yilqichilik va 
tuyachilik), bakalavr ta’lim yo‘nalishlariga mo’ljallangan

0 ‘quv qo’llanmadaAgrar sohasidagi Oliy o ‘quv yurtlaridagi barcha 
fakultetlararo ta’lim yo’nalishlarining o‘quv rejalarida “Ekologiya va 
atrof muhit muhofazasi” fani kiritilgan bo‘lib, bu fan bo’yicha 
talabalarga ekologik muammolami kelib chiqish sabablari va uning 
oqibatlari hamda u yoki bu ekologik muammoni oldini olish bo’yicha 
chuqur bilim berish talab qilinadi. Shuni qayd qilish kerakki, keyingi 
yillarda chiqqan o‘quv rejada ekologiya va atrof -  muhit muhofazasi 
fani bo’yicha ma’ruza mashg‘ulotlaridan tashqari laboratoriya 
mashg'ulotlariga ham e’tibor berilib, unga soatlar ajratilgan. Ammo 
qishloq xo'jaligi oliygohlari talabalari uchun ekologiya va atrof muhitni 
muhofaza qilish fanlaridan laboratoriya mashg'ulotlarini olib borishga 
oid m a’lumotlar bay on etilgan.

0 ‘quv qo’llanmadan Respublikmizning barcha oliy ta’lim 
dargohlari bakalavr ta’lim yo‘nalishlari talabalari ham foydalanishlari 
mumkin.

А н н о т а ц и я

Учебное пособие представлено Самаркандским 
государственным университетом ветеринарной медицины, 
животноводства и биотехнологии.

Утверждено приказом Министерства высшего образования, 
науки и инноваций Республики Узбекистан от 28 августа 2022 года. 
Написано на основе типовой учебной программы “Экология и 
охрана окружающей среды”

60840100 - Ветеринария по видам деятельности, 60840300 - 
Ветеринарная диагностика и лабораторное дело, 60840400 - 
Ветеринарно-санитарная экспертиза, 60840200 - Ветеринарная 
фармацевтика, 60840200 - Ветеринарная биотехнология, 60711400 - 
Автоматизация технологических процессов и производств (в 
сельском хозяйстве), 60710200 - Биотехнология по отраслям, 
60810100 - Механизация сельского хозяйства, 60810900 -
Агрономия (кормовые културы), 60811200 - Селекция и разведение 
сельскохозяйственных культур (по видам культур), 60811300 - 
Сельскохозяйственная технология хранения и первичной обработки 
продукции (по видам продукции), 60811600 -  Переработка 
продукции животного происхождения, 60811500 - Зооинженерия 
(пчеловодство), 60811500 - Зооинженерия (каракулеводство), 
60811500 - Зооинженерия (коневодство и верблюдоводство), 
предназначено для направлений образования бакалавриата.

Учебное пособие по предмет “Экология и охрана окружающей 
среды” включено в учебные планы соответствующих факультетов 
всех сельскохозяйственных вузов Узбекистана. В учебном пособие 
кроме лекционно -  практических занятий предусмотрены часы для 
проведения лабораторных работ.

Использование учебного пособия студентами бакалавриата 
всех вузов будут полезным для формирования экологического 
мировоззрения и бережного отношения к окружающей среде.

A n n o ta tio n

The textbook was presented by the Samarkand State University of 
Veterinary Medicine, Animal Husbandry and Biotechnology.
Approved by order of the Ministry o f Higher Education, Science and 
Innovation o f the Republic o f Uzbekistan dated August 28, 2022. 
Written based on the standard curriculum “Ecology and Environmental 
Protection” 60840100 - Veterinary medicine by type o f activity, 
60840300 - Veterinary diagnostics and laboratory science, 60840400 - 
Veterinary and sanitary examination, 60840200 - Veterinary
pharmaceuticals, 60840200 - Veterinary biotechnology, 60711400 - 
Automation of technological processes and production stv (in 
agriculture), 60710200 - Biotechnology by industry , 60810100 - 
Agricultural mechanization, 60810900 - Agronomy (forage crops), 
60811200 - Selection and breeding of agricultural crops (by type of 
crop), 60811300 - Agricultural technology for storage and primary 
processing o f products (by type of product), 60811600 - Processing of 
products o f animal origin, 60811500 - Zooengineering (beekeeping), 
60811500 - Zooengineering (karakul breeding), 60811500 -
Zooengineering (horse and camel breeding), intended for undergraduate 
education areas.

A textbook on the subject “Ecology and Environmental Protection” 
is included in the curricula o f the relevant faculties o f all agricultural 
universities in Uzbekistan. In addition to lectures and practical classes, 
the textbook provides hours for laboratory work.

The use of the textbook by undergraduate students o f all 
universities will be useful for the formation o f an ecological worldview 
and respect for the environment.

So‘z boshi

Respublikamiz prezidenti Shavkat Mirziyoyev faoliyatini 
boshlagandan so‘ng qabul qilgan ko‘plab qarorlarida shu jumladan 
respublikada ekologik havfsizlikni ta’minlash, ekologik vaziyatni 
yaxshilash, chiqindilaming insonlar sog‘lig‘iga zararli ta’sirining oldini 
olish, shuningdek, hayot darajasi va sifatini oshirish uchun qulay 
sharoitlar yaratish maqsadida atrof-muhitni muhofaza qilish sohasida 
texnik va texnologik jarayonlar oqibatida yuzaga kelayotgan 
muammolami hal etishga yangi yondashuvlami joriy qilish bo‘yicha 
kompleks chora-tadbirlar izchil amalga oshirilmoqda. Respublika shahar 
va tumanlarida sanitariya jihatidan tozalashning mutlaqo yangi tuzilmasi 
yaratildi. Barcha joylarda davlat-xususiy sheriklik sharoitida zamonaviy 
texnologiyalami qo‘llagan holda chiqindilami to‘plash, tashish va qayta 
ishlash klasterlarini tashkil etishni nazarda tutuvchi chiqindilami 
kompleksli boshqarish tizimi joriy etilmoqda.

Shu bilan birga, o‘tkazilgan tahlil davomida belgilangan 
vazifalaming tegishli darajada amalga oshirilishini, ekologiya va atrof- 
muhitni muhofaza qilish sohasida islohotlami belgilangan sur’atlarda va 
samarali amalga oshirilishiga to‘sqinlik qiluvchi qator omillar 
mavjudligi aniqlandi, xususan:

birinchi, 0 ‘zbekiston Respublikasi Ekologiya va atrof-muhitni 
muhofaza qilish davlat qo‘mitasining (keyingi o‘rinlarda Davlat 
ekologiya qo‘mitasi deb yuritiladi) funksiyalari va vakolatlari haddan 
ziyod markazlashgan;

ikkinchi, Davlat ekologiya qo‘mitasi inspeksiyaviy faoliyatining 
yagona vertikali mavjud emasligi hayvonot va o‘simlik dunyosi 
ob’ektlaridan noqonuniy foydalanishga qarshi kurashishni samarali olib 
borish, shuningdek, atrof-muhitni muhofaza qilish imkonini bermayapti;

uchinchi, sanitariya jihatidan tozalash sohasidagi sub’ektlaming 
tashkiliy, texnik, iqtisodiy va ishlab chiqarish faoliyati yetarli darajada 
muvofiqlashtirilmayapti;

to‘rtinchi, ekologik targ'ibotni tashkil etish va olib borish 
bo‘yicha samarali mexanizmlaming yo‘qligi mazkur yo‘nalishda 
ijtimoiy reklama va amalga oshirilayotgan axborot-tushuntirish 
ishlarining samaradorligiga salbiy ta’sir ko‘rsatmoqda;

beshinchi, atrof-muhitni muhofaza qilish tizimiga, shu jumladan 
atrof-muhit holatini modellashtirish va prognozlashtirishda zamonaviy

axborot-kommunikatsiya texnologiyalari yetarli darajada joriy 
etilmayapti.

0 ‘zbekiston Respublikasining “Kadrlar tayyorlash milliy dasturi”, 
“Ta’lim to‘g’risida”gi qonuni ta’lim - tarbiya tizimida tubdan amalga 
oshirilayotgan islohotlaming yaqqol na’munasidir. Qisqa fiirsatda 
ta’limning barcha turlari uchun Davlat ta’lim standartlari yaratildi. 
Ta’lim tizimida uzluksizlik ta’minlanib, Erkin fikrlaydigan, Vatan va 
millat manfaatlarini yurakdan his qiladigan, o‘z ona yurtini ulug’lashga 
qodir, har tomonlama barkamol, yetuk, yuksak ma’naviyatli va 
ma’rifatli, ulkan salohiyatga ega boTgan, zamonaviy va raqobatbardosh 
kadrlar tayyorlashni maqsad qilib qo'yilgan. Hozirgi kunda oliy 
ta’limning boTajak mutaxassislarini jahon standartlariga mos keladigan 
amaliy malaka va ko'nikmalami shakllantirishda muhim rol 
o’ynaydigan, o‘quv - tarbiya jarayonini moddiy - texnika bazasini 
mustahkamlash va uni yuqori sifatli adabiyotlar bilan ta’minlashga 
alohida e’tibor berilmoqda. Nazariy ma’lumotlami tajribada tekshirib 
ko‘rishning eng samarali yoTi laboratoriya ishlaridir.

0 ‘quv qoTlanmada Agrar sohasidagi Oliy o‘quv yurtlaridagi 
barcha fakultetlar aro ta’lim yo‘nalishlarining o‘quv rejalarida 
“Ekologiya va atrof muhit muhofazasi” fani kiritilgan boTib, bu fan 
bo’yicha talabalarga ekologik muammolami kelib chiqish sabablari va 
uning oqibatlari hamda u yoki bu ekologik muammoni oldini olish 
bo’yicha chuqur bilim berish talab qilinadi. Shuni qayd qilish kerakki, 
keyingi yillarda chiqqan o‘quv rejada ekologiya va atrof -  muhit 
muhofazasi fani bo’yicha ma’ruza mashg'ulotlaridan tashqari 
laboratoriya mashg‘ulotlariga ham e’tibor berilib, unga soatlar 
ajratilgan. Ammo qishloq xo‘jaligi oliygohlari talabalari uchun 
ekologiya va atrof muhitni muhofaza qilish fanlaridan laboratoriya 
mashg‘ulotlami olib borishgaoid ma’lumotlar bayon etilgan.

Ushbu o ‘quv qoTlanmada talabalar uchun 60840100 -  
Veterinariya meditsinasi faoliyat turlari bo’yicha, 60840300 - 
Veterinariya diagnostikasiva laboratoriya ishlari, 60840400 -
Veterinariya sanitariya ekspertizasi, 60840200 -Veterinariya 
farmatseftikasi, 60840200 -Veterinariya biotexnologiyasi, 60711400 -  
Texnologik jarayonlar va ishlab chiqarishni avtomatlashtirish (qishloq 
xo’jaligida), 60710200 -  Biotexnologiya tarmoqlar bo’yicha, 60810100 
-  qishloq xo’jaligini mexanizatsiyalashtirirsh, 60810900 -  Agronomiya 
(yem xashak ekinlari), 60811200 -  Qishloq xo‘jaligi ekinlari 
seleksiyasi va urug’chiligi (ekin turlari bo‘yicha), 60811300 -Qishloq

xo‘jaligi mahsulotlarini saqlash va dastlabki ishlash texnologiyasi 
(mahsulot turlari bo'yicha), 60811600 — Chorvachilik mahsulotlarini 
qayta ishlash texnologiyasi, 60811500 -  Zooinjeneriya (asalarichilik), 
60811500 -  Zooinjeneriya (qorako‘lchilik), 60811500 -  Zooinjeneriya 
(yilqichilik va tuyachilik), bakalavr ta’lim yo‘nalishlariga 
moijallangan.

0 ‘quv qo'llanmadan barcha oliy o ‘quv yurtlarining bakalavriat 
bosqichi talabalarining foydalanishi ekologik dunyoqarashni 
shakllantirish, atrof-muhitga hurmatni shakllantirishda qo‘l keladi.

8



KIRISH

Insoniyatga havf tug’ diray otgan xalqaro terrorizm, diniy 
ckstrcmizm, giyohvandlik, qurolli to‘qnashuv, ommaviy kasalliklar, 
yadroviy urush havfi bilan bir qatorda ekologik masalalar kunning o‘ta 
dolzarb muammolaridandir. Chunki ekologik havfsizlik insonlaming 
yashash huquqini ta’minlab berishda muhim omil va asosiy shart-sharoit 
hisoblanadi. Undan tashqari, tabiiy boyliklar bizlami boqadi, kiyintiradi 
va hayotiy zarur bo'lgan barcha sharoitlami yaratib beradi. Shuning 
uchun ham atrof tabiiy muhit holati bizning va avlodlarimizning 
sog’ligi, boyligi, barkamolligi bilan to‘g’ridan - to 'g ’ri bog’liqdir.

Dunyoning ko‘plab mintaqalaridagi noqulay ekologik muhit 
respublikamizning ham ayrim joylarida hukmronlik qilmoqda. Qariyib 
yarim asrdan buyon mamlakatimizning g ’arbiy qismida yashayotgan 
aholi Orol dengizi qurishi natijasida kelib chiqadigan ekologik 
inqirozdan aziyat chekmoqda. Buni naqadar chuqur masala ekanligini 
o‘z vaqtida anglab yetgan Respublikamiz prezidenti I.A. Karimov 
o’zining “0 ‘zbekiston buyuk kelajak sari” asarida ekologik 
muammolami iqtisodiy, siyosiy va ijtimoiy masalalar qatorida anglab, 
o‘z vaqtida hal etish lozimligini ta’kidlaydi. Zero, mintaqadagi ekologik 
vaziyatni yaxshilamay turib barqaror rivojlanishga erishib bo‘lmaydi. 
Buni dunyodagi eng rivojlangan mamlakatlar misolida ham ko‘rish 
mumkin.

XXI asming boshlarida 0 ‘zbekiston Respublikasi o‘zining 
quyidagi taktik va strategik harakat rejalarini ishlab chiqdi: “2005 
yilgacha atrof muhit muhofazasi va tabiatdan samarali foydalanishning 
davlat dasturi”, “0 ‘zbekiston Respublikasi atrof- muhit gigiyenasi 
bo‘yicha milliy harakat dasturi”, “Bioxilmaxillikni saqlash bo‘yicha reja 
va milliy strategiya”. Bundan tashqari “2010 yilgacha atrof muhitni 
muhofaza qilish va tabiiy resusrlardan oqilona foydalanish bo‘yicha 
davlat dasturi” ishlab chiqildi. Qabul qilingan ushbu hujjatlarda 
0 ‘zbekiston Respublikasining tabiat muhofazasi va tabiiy boyliklardan 
oqilona foydalanish sohalaridagi masalalarining ekologik konsepsiyasi, 
harakat prinsiplari va amaliy ekologiyaning taktik va strategik dasturlari 
shakllantirildi.

0 ‘zbekiston Respublikasi ekologik siyosatining asosiy maqsadi -  
milliy havfsizlikni ta’minlash uchun o‘rab turgan tabiiy muhitni 
muhofaza qilish va tabiiy resurslardan oqilona foydalanish hisoblanadi. 
0 ‘zbekiston jadal qadamlarda barqaror rivojlanish konsepsiyasi va

“Tabiatni muhofaza qilish haqida” qonunida belgilab qo‘yilgan asosiy 
prinsiplarga tayangan holda atrof muhit muhofazasini ekologik -  
iqtisodiy shaklidagi bosqichiga o‘tib bormoqda.

0 ‘zbekiston Respublikasi Prezidentining 2019 yil 30 oktyabrdagi 
PF-5863-sonli farmoniga muvofiq 2030 yilgacha boigan  davrda 
0 ‘zbekiston Respublikasining Atrof muhitni muhofaza qilish 
KONSEPSIYASIDA QUYIDAGILAR:

0 ‘zbekiston Respublikasi aholisining hayoti va salomatlik 
darajasini yaxshilashning zarur sharti sifatida atrof muhitning qulay 
holatini ta’minlash;

atrof muhitga va aholining salomatligiga salbiy ta’simi 
pasaytiruvchi innovatsion texnologiyalami joriy etish hisobiga barqaror 
iqtisodiy rivojlanish;

atrof muhit ob’ektlaridan oqilona foydalanishni va biologik 
resurslar qayta tiklanishini ta’minlash.

Quyidagilar Konsepsiyaning vazifalari hisoblanadi: 
atrof muhit ob’ektlarini (yer, suv, atmosfera havosi, yer qa’ri, 

o'simlik va hayvonot dunyosi) saqlash va qo‘riqlanishini ta’minlash; 
qo’riqlanadigan tabiiy hududlami kengaytirish; 
iqtisodiyotni ekologiyalashtirish, tabiatdan foydalanishning 

iqtisodiy mexanizmlarini joriy qilish, ekologik jihatdan eng kam havf 
tug‘diruvchi materiallar, mahsulotlardan, ishlab chiqarish ob’ektlari va 
boshqa ob’ektlardan ustuvor darajada foydalanish;

atrof muhitni muhofaza qilish va tabiatdan oqilona foydalanish 
sohasida davlat nazoratini, shuningdek, atrof muhitning ekologik 
monitoringi tizimini takomillashtirish;

atrof muhitni muhofaza qilishni ilmiy jihatdan ta’minlash; 
ekologik havfsizlikni e’tiborga olgan holda, chiqindilar bilan 

bog’liq ishlami amalga oshirish tizimini takomillashtirish, zaharli 
kimyoviy va radioaktiv moddalardan ekologik havfsiz foydalanishni 
ta’minlash;

aholining ekologik madaniyatini oshirish, atrof muhitni muhofaza 
qilish sohasida davlat organlari faoliyatining oshkoralik darajasini 
oshirish va fuqarolik jamiyatining rolini kuchaytirish;

atrof muhitga minimal og‘irlik tushiradigan barqaror rivojlanishni 
ta’minlovchi jamiyatni shakllantirish;

atrof muhitni muhofaza qilish sohasida xalqaro hamkorlikni 
kengaytirish.

Konsepsiyani amalga oshirishda quyidagi yondashuvlardan 
foydalaniladi:
normativ-huquqiy bazani tizimlashtirish va takomillashtirish —  xalqaro 
normalami implementatsiya qilish, ekologik qonunchilikni kodlashtirish, 
ekologik sug‘urtalash, audit va strategik ekologik baholash tizimini joriy 
etish, ekologik sertifikatlashtirishni muvofiqlik sertifikati tizimiga 
integratsiya qilish, atrof muhit ifloslanishini hisoblab chiqishning 
zamonaviy usullarini ishlab chiqish va joriy etish;

iqtisodiyotni ekologiyalashtirish —  tabiiy resurslardan ulaming 
buzilishini istisno etadigan tarzda oqilona foydalanish, majburiy 
ekologik ekspertiza o‘tkazish, ekotizimlaming o‘z potensial sig‘imini 
qayta tiklash imkoniyatlarini baholash;

tabiatdan foydalanishning iqtisodiy mexanizmlarini 
takomillashtirish —  tashlanmalami tashlash uchun to‘lov miqdorlarini 
ulaming hajmiga hamda atrof muhit va aholi sogMigi uchun havfliligiga 
bog‘liqligi, atrof muhitni muhofaza qilishni byudjetdan
moliyalashtirishning maqbul darajasi;

atrof muhitni muhofaza qilish va tabiatdan oqilona foydalanish 
sohasida nazoratni kuchaytirish —  atrof muhitni muhofaza qilish 
sohasida davlat organlarining huquq hamda vakolatlarini aniq 
chegaralash, ekologik yo‘nalishdagi barcha organlami yagona davlat 
organi doirasida optimal darajada markazlashtirish va qarorlar qabul 
qilish uchun unga zarur, asoslantirilgan vakolatlar berish, nazorat 
organlarini moddiy-texnik jihozlashning maqbul darajasi;

kompleks ekologik monitoringni olib borish —  atrof tabiiy 
muhitning yagona davlat ekologik monitoringi tizimini
takomillashtirish, axborot resurslari fondini shakllantirish;

innovatsion texnologik jarayonlar va metodikalami ishlab chiqish 
—  ekologik toza texnologiyalar, ishlab chiqarishlar, xom-ashyo, 
materiallaming turlari, mahsulotlar va uskunalaming ilmiy 
ishlanmalariga, ekotizimlaming zaifligini va tabiiy muhit ifloslanish 
darajasining aholi salomatligiga va atrof muhit ob’ektlariga .ta’sirini 
tadqiq etishga investitsiyalar kiritish;

ekologik madaniyat va ta’limni shakllantirish —  fuqarolik 
jamiyati institutlarini jalb etgan holda, aholining uzluksiz ekologik 
ta’limi kompleks tizimini tashkil etish, atrof muhit masalalari bo'yicha 
qarorlar qabul qilishda aholining ishtirok etishi;

xalqaro hamkorlikni kuchaytirish —  atrof muhitning havfsiz 
darajasini saqlab qolish va iqlim o‘zgarishiga qarshi kurashish ishida

xalqaro hamjamiyatning sa’y-harakatlarida ishtirok etish, atrof muhitni 
muhofaza qilishga va tabiatdan oqilona foydalanishga qo‘shimcha tashqi 
investitsiyalami jalb etish.

Agrar sohasidagi Oliy o ‘quv yurtlaridagi barcha fakultetlararo 
ta’lim yo'nalishlarining o‘quv rejalarida “Ekologiya va atrof muhit 
muhofazasi” fani kiritilgan bo‘lib, bu fan bo‘yicha talabalarga ekologik 
muammolami kelib chiqish sabablari va uning oqibatlari hamda u yoki 
bu ekologik muammoni oldini olish bo'yicha chuqur bilim berish talab 
qilinadi. Shuni qayd qilish kerakki, keyingi yillarda chiqqan o ‘quv 
rejada ekologiya va atrof -  muhit muhofazasi fani bo‘yicha m a’ruza 
mashg‘ulotlaridan tashqari laboratoriya mashg‘ulotlariga ham e’tibor 
berilib, unga soatlar ajratilgan. Ammo qishloq xo‘jaligi oliygohlari 
talabalari uchun ekologiya va atrof muhitni muhofaza qilish fanlaridan 
laboratoriya mashg‘ulotlami olib borishda hozirga qadar qulayroq 
qo'llanma chiqarilmagan.

A.S. To‘xtayev, A. Hamidovlaming “Ekologiya asoslari va tabiatni 
muhofaza qilish” (1994) o‘quv qo‘llanmasi o ‘rta maktablami biologiya 
chuqur o‘rganuvchi o‘quvchilari va o‘qituvchilari uchun moijallangan 
bo‘lib bir nechta amaliy va laboratoriya mashg’ulotlarini o‘z ichiga 
olgan o ‘zbek tilida yozilgan dastlabki nashrlardan hisoblanadi. A.S. 
To‘xtayev va boshqalaming (2005) «Umumiy ekologiyadan laboratoriya 
mashg‘ulotlari» nomli qo'llanmasi ham asosan biologiya yo‘nalishi 
bo‘yicha o ‘qiydigan talabalar uchun moijallangan. D. Yormatovaning 
“Ekologik tadqiqot usullari va jihozlari” (2012) o‘quv qoilanm asi kasb 
hunar kollejlari uchun tayorlangan boisada ancha katta hajmdagi 
materialni qamrab olgan. U kitobda ekologidan bir qancha amaliy va 
laboratoriyadan ishlar keltirilgan. Qishloq xo'jaligi sohalari 
yo'nalishlarida ta iim  olayotgan talabalar uchun moijallangan 
“Ekologiya va atrof muhit muhofazasi” fanidan amaliy va laboratoriya 
mashg’ulotlarini bajarishga bag’ishlangan davlat tilida yozilgan 
qoilanm alar hali nashr etilmagan.

Mazkur qoilanmadan qishloq xo‘jaligi sohasidagi barcha 
yo‘nalish talabalari amaliy laboratoriya mashg‘ulotlarini o iishda 
foydalanishi mumkin. Ushbu qoilanm ada har bir mavzudagi amaliy va 
laboratoriya mashg‘ulotini boshlash oldidan mavzu bo‘yicha qisqacha 
nazariy m aium ot berilgan. Shundan so‘ng, bajarilishi lozim boigan  
amaliy va laboratoriya mashg‘ulotini mohiyati, jihozlari hamda ishni 
bajarish tartibi bayon qilingan. Har bir ishning ohirida olingan 
natijalarga asosan talabaning xulosaviy filer bildirishi talab qilinadi.

0 ‘quv qoMlanma 4 qismdan iborat. U fanning namunaviy o‘quv va 
ishchi o‘quv dasturlari asosida tuzilgan boiib , dastlabki ikki qismida 
amaliy va laboratoriya mashg’ulotlar va ulami bajarishga oid ko‘rsatmalar 
keltirilgan. Keyingi qismlarda ekologiya va atrof -  muhitni muhofaza 
qilishga oid atamalaming izohli lug’ati hamda fanga doir test savollari 
o‘rin olgan.

AMALIY MASHG’ULOTLAR

1-AMALIY MASHG’ULOT 
EKOLOGIYA FANINING BO‘LIMLARI

Mashg’ulotning maqsadi: Talabalarga ekologiya fanining predmeti, 
vazifalari, tadqiqot usullari, autekologiya va sinekologiya, uning 
predmetlarini o'rganishning prinsipi,hamda rivojlanish tarixi bilan 
tanishtirish orqali amaliy bilim va ko‘nikmalar berish.

Kerakli ashyolar va jihozlar: Ekologiya, tabiat va Ekotizimga 
tegishli jadval va rangli rasmlar.

Tayanch iboralar:Ekologiya, Ekotizim, biosfera, jamoa, 
populyatsiya, tur, aut(o)ekologiya, sinekologiya, senoz.

1. Ekologiyaning predmeti, maqsadi va vazifasi. Autekologiya va 
sinekologiya.

Ekologiya yunoncha “oikos” yashash joyi, makon va “logos” - fan 
so‘zidan olingan b o iib , tirik organizmlaming tevarak atrofdagi muhit 
bilan o ‘zaro munosabatini o ‘rganadigan biologik fan hisoblanadi. 
Ekologiyaning obyektlari bo‘lib organizmlar populyasiyasi, turlar, 
jamoa, Ekotizim va biosfera (to‘laligicha) hisoblanadi. Ekologiya muhit 
omillarining o'simlik va hayvonlar organizmiga ta’sirini, organizm va 
populyasiyaning muhit omillariga ko‘rsatadigan reaksiyalarini, 
populyasiyalar soni va tizimini bir xil saqlovchi mexanizmlami 
(jarayonlami), tabiiy guruhlaming biologik mahsuldorligini, 
biogeosenozlar yoki Ekotizimlaming harakatlanish qonuniyatlarini va 
biosferani o ‘rganadi.

Ekologiya faqat tabiiy senozlar, tabiiy biologik birliklar bilan 
shug’ullanib qolmasdan, balki inson tomonidan yaratilgan sun’iy 
senozlar, bug’doyzorlar, paxtazorlar, mevali bog’lar, uzumzorlar, 
sholipoyalar, qo‘riqxonalaming tarkibi, tuzilishi, ulaming muhit bilan 
munosabatlari, ularga inson faoliyatining ta’sirini o’rganadi.

“Ekologiya” atamasiga nemis zoolog olimi Ernes Gekkel 1866-yilda 
o'zining “Organizmlaming umumiy morfologiyasi” nomli kitobida 
birinchi bor izoh bergan. Dastlab u biologiya fanining tarmog’i sifatida 
shakllangan bo‘lsada, hozirgi kunda o’zining mustaqil ob’ekti, predmeti, 
metodologiyasi va amaliy tadbiqiga ko‘ra tabiiy, gumanitar va hattoki, 
aniq fanlami ham mujassamlashtiruvchi kompleks fan sohasi 
hisoblanadi.

Ekologiya umumiy va xususiy yoki tarmoqli bo‘ladi. Umumiy 
ekologiya yoki sinekologiya har xil sistemalar (populyasiyalar, jamoalar 
va Ekotizimlar) ning tuzilishini, xossalarini hamda ulaming funksional 
prinsiplarini, xususiy ekologiya yoki autekologiya esa ayrim turlaming 
ular yashab turgan muhit bilan o‘zaro munosabatini, turlaming muhitga 
ko‘proq va uzviy moslashganligini o ‘rganadi. Xususiy ekologiya- 
o‘simlikshunoslik va hayvonlar ekologiyasidan iborat. (Aut(o)ekologiya 
-  1. Organizmning (tur, zot) uni o ‘rab olgan muhit bilan o‘zaro ta’sirini 
o'rganuvchi ekologik yo‘nalish. 2. Ekologiyaning har xil muhit 
omillarining alohida turlarga va populyasiyalarga ta’sirini o’rganadigan 
bo‘limi.) (Sinekologiya -  1. Ekologiyaning hamjamoalar tuzilishi, 
energetikasi, dinamikasi, shakllanishi, tashqi muhit bilan o‘zaro aloqasi 
kabilami o’rganiladigan bo’limi. 2. Ekologiyaning o’simlik va 
hayvonlar kompleksi-biotsenozlaming o‘zaro ta’sirini o’rganadigan 
bo’limi. 3. Ekologiyaning zotlar va ekotizimlaming muhit bilan o ‘zaro 
aloqasini tadqiq qiluvchi boiim i.)

Ekologiya fanining asosiy vazifasi tur vakillari kiradigan 
populyasiyalar, turli senozlar, biosenozlar va ekotizimlaming hosil 
boMishi, rivojlanish qonunlarini aniqlash, ulaming muhit bilan 
munosabatlarini yoritishdan iboratdir.
Ekologiyada uning predmetlarini o‘rganishning qo'yidagi 5 ta prinsipi 
ishlatiladi:

1. Ekotizimni o‘rganish. Bu usul bilan ekotizimning 
shakllanishini, tizimini, ekotizim komponentlarining (abiotik, biotik) 
o‘zaro munosabatlarini, ular o‘rtasidagi moddalar va energiya 
almashinishjarayonlari o’rganiladi.

2. Jamoani o‘rganish. Bu usul jamoaning biologik
komponentlarini o’rganishga katta e’tibor beradi. Jamoa ekologiyasi 
boshqacha qilib aytganda sinekologiya deyiladi. Jamoani o’rganishda 
aw alam  bor, har xil biologik birliklar (o’rmon, cho‘l, dasht) tarkibida 
uchraydigan o’simliklar, hayvonlar va mikroorganizmlar o’rganiladi. 
Ulami o’rganishda cheklovchi omillarga alohida e ’tibor qilinadi.

3. Populyasiyani o‘rganish. Populyatsion ekologiya-autekologiya 
muammolarini o’rganish bilan shug’ullanadi. Hozirgi zamonda 
populyatsiyani analiz qilishda populyatsiya o‘sishining matematik 
modulini tuzish mumkin. Bundan tashqari populyatsiyadagi u yoki bu tur 
sonining saqlanib qolishi yoki kamayib ketishi hodisalari o’rganiladi. Tur 
va uning saqlanib qolish modullarini tuzishda uning tug’ilishi, 
hayotchanligi va o‘limi katta ahamiyatga ega. Shu sababli populyatsion

ekologiya qishloq xo‘jaligi va meditsina sohasida uchraydigan 
zararkunandalar va parazitlaming ko‘payib ketish holatlarini tushuntirib 
berishda muhim nazariy asos bo‘lib xizmat qiladi va bu sohada olingan 
ma’lumotlarga asoslanib, zararkunandalar va parazitlarga qarshi biologik 
kurash choralarini ishlab chiqadi.

4. Yashash sharoitini o‘rganish. Yashash sharoiti - bu muayyan 
bir tur, individ yashaydigan joydir. Masalan chuchuk suv ko‘llari, dub 
o‘rmonzori yoki cho‘l zonasini olib qarasak, bu yerlarda shu sharoitlarga 
moslashgan o ‘simlik va hayvon turlari yashaydi. Har bir tur o‘zining 
yashash sharoitida aniq bir ekologik burchakni egallaydi. Bir xil joyni 
egallagan ikki tur o'rtasida yashash uchun kurash davom etib bin 
ikkinchisini siqib chiqarmaguncha bu kurash davom etishi mumkin.

5. Evolyusion va tarixiy ekologik prinsiplar. Evolyutsion 
ekologiya planetamizda hayotning rivojlanishiga bog’liq bo‘lgan 
o ‘zgarishlami o‘rganadi. Ya’ni odamning paydo bo iib , Atmosferaga 
ta’siri kuchayganga qadar mavjud bo‘lgan ekologik omillaming ta’siri 
to‘g ’risida tushunchalar beradi.Tarixiy ekologiya esa, kishilik 
jamiyatining rivojlanishi va texnologiyaning joriy qilinishi natijasida 
ulaming tabiatda ko‘rsatgan ta’sirini ta’minlovchi o‘zgarishlarni 
o‘rganadi.

Ekologik ob’ektlar quyidagi usullar yordamida kuzatiladi:
1. Muhitning holatini baholash va uni ro‘yxatga olish usullari.

Bu usullarga meteorologik kuzatishlar, haroratni o‘lchash, suvning 
tiniqligini, sho‘rligini va kimyoviy tarkibini aniqlash; tuproq muhitini 
aniqlash, yorug’lik tushish, radiatsion fonni, muhitning kimyoviy va 
bakterologik ifloslanishini aniqlash va shu kabilar kiradi.

2. Tabiiy jamoalardagi o‘simlikIar, hayvonlar mahsuldorligi va 
biomassasini aniqlash hamda uni baholash usullari. Buning uchun 
nazorat maydonchalarda individlami hisoblash, tuproq yoki suv 
massasida (hajmida) organizmlami aniqlash, marshrutni hisoblash, 
hayvonlami ovlash va ulami belgilab keyin ular orqali kuzatishlar olib 
borish, hattoki hayvonlar, baliqlar sonini daraxtlar qalinligini,ekinlar 
holati va hosildorligini kosmik kuzatishlar yordamida aniqlash kabi 
usullar qo‘llaniladi.

3. Tashqi muhit omillarining tirik organizmlar faoliyatiga 
ta’sirini o‘rganish. Bu usul turli xillarda amalga oshiriladi. Chunonchi u 
yoki bu ob’ekt yuzasidan uzoq vaqt va murakkab kuzatishlar olib 
boriladi. Bunda ko‘pincha ekspremental kuzatishlar o’tkaziladi. Bu 
usullar bilan ekotizimni doimiyligini va uning tarkibidagi o‘simliklar

hayvonlar va odamlaming har xil sharoitga moslashish belgilarini 
aniqlash mumkin.

4. Ko‘p turli jamoalardagi organizmlarning o‘zaro 
munosabatlarini o‘rganish usullari. Bu usullar ekotizimning muhim 
qismi hisoblanadi. Ular yordamida tabiatda yoki laboratoriyada 
organizmlarning trofik munosabatlarini aniqlash mumkin. Masalan 
radioaktiv izolyatorlar yordamida bir organizmdan ikkinchi organizmga 
qancha miqdorda organik moddalar va energiya (ya’ni o‘simliklardan 
o‘txo‘r hayvonlarga, o‘txo‘r hayvonlardan yirtqichlarga) o‘tganligini 
aniqlash mumkin.

5. Matematik modellashtirish usullari. Bu usul bilan 
atmosferaning ifloslanishi, daryolaming o‘z-o‘zini tozalash holatlarini 
aniqlash oson, biroq ekologik sistemalami modellashtirish biroz 
qiyinroqdir.

Qadimgi davrda ekologiya fanining rivojlanishi.Sharq 
olimlarining ekologiya faniga qo‘shgan hissalari.

Ekologiya atamasini birinchi bo‘lib nemis zoologi E. Gekkel 1866 
yilda fanga kiritishni taklif qilgan bo‘lsada, ekologik bilimlar qadimgi 
Yunoniston, Rim, Sharq hamda Markaziy Osiyo mamlakatlarida o‘z 
rivojini topgan.

E. Gekkelgacha XVIII-XIX asming buyuk biologlari biologiya 
fani rivojlanishiga katta hissa qo‘shdilar, o‘simlik va hayvonlaming 
yashashini, tarqalishini o‘rgandilar, lekin ular “Ekologiya” so‘zini 
ishlatmagan edilar. Jumladan, Gippokrat, Aristotel va shu kabi yunon 
faylasuflari asarlarida ekologiya haqida ma’lumotlar keltirilgan.

Inson qadimgi zamonlardan o‘zini o‘rab turgan tabiatni, tevarak 
atrofda sodir bo‘layotgan hodisalar mohiyatini, olam tuzilishini bilishga 
qiziqqan. Xalq orasidan yetishib chiqqan olimlar borliqni o'rganib, ilm 
va madaniyat xazinasining boyishiga hamda jamiyat taraqqiyotiga ulkan 
hissa qo‘shib kelganlar.

Tirik tabiat haqidagi tasawurlar eramizdan bir necha ming yillar 
oldin qadimgi Misr, Xitoy va Hindistonda paydo boigan. .

Milloddan oldingi XVI asrda misrliklar ko‘pgina dorivor, madaniy 
o'simlik xillarini bilganlar. Ular donli ekinlar, sabzavotlar, meva 
daraxtlarining bir necha turlarini ekib o‘stirganlar. Misrliklar qoramol, 
ot, qo‘y, echki va cho‘chqalami boqqanlar. Bir o‘rkachli tuyani, 
mushuk, g’oz, o'rdakni xonakilashtirgan. Hindistondan tovuq keltirib 
boqqanlar.

Qadimgi Hindiston xalqlari ham miloddan oldingi XX-XV asrlarda 
ko‘pgina madaniy o ‘simliklami ekkanlar, qoramol, kaptar, it boqqanlar 
va birinchi marta tovuq, film xonakilashtirganlar. Qadimgi hindlar tabiat 
besh elementdan: olov, yer, suv, havo va efirdan tashkil topgan, deydi.

Hind xalq ijodi hisoblangan «Mahobxorat» miloddan oldingi VI-V 
asrlarda yaratilgan. Unda tabiatdagi hodisalar, o‘simlik va 
hayvonlaming tashqi qiyofalari, tabiat ekologiyasi bayon etilgan.

Milloddan oldingi 2000 yillarda Xitoyda dehqonchilik, 
chorvachilik birmuncha rivojlangan. Tut ipak qurtini boqish esa undan 
anchagina oldin amalga oshgan. Qadimiy Xitoy tabiatshunos olimlari 
olamdagi barcha narsalar, shu jumladan o‘simliklar, hayvonlar, hatto 
suv, daraxt, olov, yer va ba’zi narsalaming o‘zaro qo’shilishidan hosil 
bo‘lgan degan fikrda boTganlar.

Milloddan oldingi VI-IV asrlarda yashagan yunon va rim 
tabiatshunoslari organizmlaming tabiiy rivojlanishi g’oyasini e ’tirof 
etganlar. Masalan: Fales barcha tiriklik suvdan, Anaksemen hayvonlar 
va odam loyqadan kelib chiqqan deydi.

Qadimgi Yunonistondagi tabiatshunoslik fanining rivojiga 
Aristotel ayniqsa katta hissa qo‘shdi. U hayvonlar klassifikasiyasining 
asosini yaratdi. Solishtirma anatomiya, embriologiya sohasida dastlabki 
fikrlami bayon qildi. U «Hayvonlar tarixi», «Hayvonlaming paydo 
boTishi», «Hayvon tanasining qismlari» degan asarlami yozdi. Bu 
asarlarida olim tabiatda asta-sekin rivojlanish borishi to‘g’risida ba’zi 
fikrlami olga surdi. Aristotel hayvonlaming 500 ga yaqin turini bilgan. 
U hayvonlami klassifikasiyalashda ulaming ayrim xossalariga emas, 
ko‘p belgilariga e’tibor berish kerakligini aytdi. U barcha hayvonlami 
ikkita katta gumhga «qonlilar» va «qonsizlar»ga bo‘ldi. Bu gumhlar 
hozirgi «umurtqalilar» va «umurtqasizlar» ga to‘g’ri keladi. Qonlilami 5 
ta katta avlodga ajratgan.»Katta avlod» tushunchasi hozirgi paytdagi 
«sinf» tushunchasiga hamohangdir. Aristotel qonsizlardan 130 turini 
bilgan.

Olimning o ‘qtirishicha meduza, aktiniya, bulutlar tuzilishi 
jihatidan bir tomonlama o‘simliklarga ikkinchi tomonlama hayvonlarga 
o’xshash. Shuning uchun ulami Aristotel zoofitlar deb atagan.Qonli 
hayvonlaming barchasida ichki organlar o‘zaro o’xshash va bir xilda 
joylashgan. Aristotelning shogirdlaridan biri Tiofrast o’simliklaming 
500 ortiq turini o ’rgangan. Ulaming tuzilishini, fiziologiyasini, amaliy 
ahamiyatini tasvirlab bergan. U bir o’simlik turi boshqa turiga aylanishi 
mumkin degan fikmi quvvatlagan.

0 ‘rta  Osiyolik allom alarning tab iat va ekologiya haqidagi 
fikrlari.

0 ‘rta Osiyoda yashab ijod etgan olimlardan A1 -Xorazmiy, 
Farobiy, Beruniy, Ibn Sino va boshqalar tabiat fanlarining rivojlanishiga 
katta hissa qo‘shganlar. Ular xali ekologiya fani dunyoga kelmagan 
davrda tabiat va undagi muvozanat,o‘simlik va hayvonot dunyosi, 
tabiatni e’zozlash haqida qimmatli fikrlar aytganlar.

Al-Xorazmiy (782-847), u daryo suvlarini asrash, daryo bilan 
odamlaming bir-birini tushunishlari va til topishishlari, o‘zaro m ehr- 
muhabbat qo‘shishlari kerakliligini aytgan.

847 yilda Al-Xorazmiy «Kitob surat al-arz» degan asarida dunyo 
okeanlari, qit’alar, qutblar, ekvatorlar, gullar, tog’lar, daryo va dengizlar, 
ko‘llar, o'rmonlar va boshqa tabiiy resurslar yeming asosiy boyliklari 
haqida ma’lumotlar keltirilgan.Bu risolada matematika, geologiya, 
astronomiya, etnografiya, tibbiyot, shuningdek dunyo xalqlarining tibbiy 
ko'nikmalari va tarixiy-xuquqiy bilimlari umumlashtirilgan.

Farobiyning (870-950) tabiatshunoslik ilmi, amaliy faoliyat va 
hunarmandchilik masalalariga oid asarlari ma’lum. U 
tabiatshunoslikning turli tarmoqlari bilan shug’ullangan. Forobiy hayvon 
a’zolarining tuzulishi, odam a’zosining va vazifalari haqida asarlar 
yozgan. U tabiiy va inson q o ii bilan yaratiladigan sun’iy narsalami 
ajratgan. Inson omilining ta’siri katta ekanligini, tabiiy va sun’iy tanlash 
hamda tabiatga ko'rsatiladigan boshqa ta’sirlami atroflicha baholagan.

Beruniy (973-1048) koinotdagi hodisalami taraqqiyot qonunlari 
bilan, narsa va hodisalami o‘zaro ta’siri bilan tushuntirishga urinadi. 
Quyoshning ta’siri birligini yozadi. Uningcha, inson tabiat qoidalariga 
rioya qilgan holda borliqni ilmiy ravishda to‘g ’ri o'rgana oladi. 0 ‘simlik 
va jonivorlar birdaniga paydo bo‘lib, birdaniga yo’qolib ketmaydi. Balki 
ulaming biri yo‘qolsa xam, u o‘z o‘xshashini qoldirib ketadi. Bemniy 
asarlarida o‘simlik va hayvonlaming biologik xususiyatlari, ulaming 
tarqalishi va xo‘jalikdagi ahamiyati haqida ma’lumotlar topish mumkin. 
U bir asarida eronnig turli tropik o'simlik va hayvonot .dunyosini bayon 
etgan. Ular bilan tashqi muhit aloqasi, ulaming xulq-atvori yil 
fasllarining o‘zgarishi bilan bog’liq ravishda o‘zgarishi misollar bilan 
tushuntirilgan.

Bemniy yer qiyofasining o‘zgarishi o'simlik va hayvonot 
dunyosining o’zgarishiga, tirik organizimlaming turli hayoti yer tarixi 
bilan bog’liq bo‘lishi kerak deb xisoblaydi.

Beruniy «Saydana» degan asarida 1116 tur dori-darmonlami 
tavsiflagan. Ulaming 750tasi turli o ‘simliklardan, lOltasi hayvonlardan, 
107tasi esa Menerallardan olinadi. Наг bir o ‘simlik, hay von va 
menerallaming xossalari, tarqalishi va boshqa xususiyatlari keltirlilgan.

Beruniy o‘zining tabiiy-ilmiy kuzatishlari, tajribalari asosida 
tabiatdagi hodisalar ma’lum tabiiy qonuniyatlar asosida boshqariladi, 
degan xulosaga keladi. Ulami tashqaridan ta’sir qiluvchi har qanday 
kuch o‘zgarish qobilyatiga ega emas.

Abu Ali Ibn Sino (980-1037)»Tib qonunlari» o‘rta asr tibbiyot 
ilmi tarqalishining oliy cho'qqisidir. Uning inson sog’ligini saqlash, 
gigeyena to‘g’risidagi maslaxatlari o‘z ahamiyatini yo‘qotmagan. U 
barcha yoshdagi kishilar uchun jismoniy mashg’ulotlami tavsiya etgan. 
U fizioterapiya asoschisidir. Kishi organizmiga tashqi muhit ta’siri 
muhimligini bilgan olim ayrim kassaliklar suv va havo orqali tarqalishi 
haqida fikr bayon etgan. U tabiat falsafasiga katta e ’tibor beradi. Ibn 
Sinoning tog’laming vujudga kelishi, Yer yuzining davrlar o ‘tishi bilan 
o ‘zgarib borishi, zilzilaning boMishi kabi turli tabiiy jarayonlar haqidagi 
fikirlari geologiya ilmining rivojlanishiga katta ta’sir qiladi.

Zahiriddin Muhammad Bobur (1483-1530) -  shoir, tarixchi, ovchi 
va bog’bon, sayyoh va tabiatshunos. U o‘zi yurgan joylaming tabiati, 
urf-odatlari, hayvonoti, o ‘simliklarini tasvirlagan. Uning asarlari Yer, 
suv, havo, turli tabbiy hodisalarga tegishli. Bobur tabiatdagi ba’zi 
hodisalami tasvirlaganda ulami mutloqo mo'jizalarga bog’lamaydi. U 
iqlim va meteorologiya hodisalarigaqiziqqan. U ajoyib geobotanikdir. 
Bobur o‘simliklami sevgan va yaxshi bilgan. 0 ‘zbekistondagi juda ko‘p 
giyoh va dorilami bilgan. 0 ‘rta Osiyo, Afg’oniston va Hindiston 
davlatlari qishloq xo‘jaligining rivojlanishi haqidagi ma’lumotlar 
keltirilgan. Shuningdek, Bobur bog’dorchilik bilan birga chorvachilik va 
hunarmandchilikning rivojlanishiga katta e ’tibor bergan. Bobur bir 
necha bor yer qimirlashi, oy va quyosh tutilishi kabi tabiiy hodisalami 
guvohi bo‘lgan. Ushbu hodisalarmi tabiat qonunlaridan boshqa narsa 
emasligiga ishonch hosil qilgan.

0 ‘zbekistonda ekologiya faning qisqacha rivojlanish tarixi
0 ‘rta Osiyo xalqlari, jumladan o‘zbek xalqi qadimdan ekologik 

madaniyat merosiga ega. Shuningdek, yuqorida ko‘rsatilgan olimlar ham 
tabiat, tirik organizimlaming va ulaming tashqi muhit bilan o‘zaro 
aloqalariga doir masalalarga to‘xtalib o'tganligining guvohi bo’ldik. 
0 ‘zbekistonda fanlar akademiyasi qoshida ish olib borgan Botanika,

Zoologiya va Parazitologiya institutlari olimlari o ‘simliklar va hayvonlar 
ekologiyasiga bag’ishlangan ishlami olib bormoqdalar.

0 ‘zbekistonda o'simliklami o'rganish va ekologiya.O'rta Osiyo 
o ‘simliklar dunyosini o‘rganish ekologik yo'nalishda ham olib 
borilgan.M.S. Popov, Q.Z. Zakirov, A.M. Muzaffarov, M.M. Nabiev, A. 
Butkov kabi olimlar shular jumlasidandir.

Ilmiy yo‘nalishlar o ‘simliklardan oqilona foydalanish yoilarini 
ishlab chiqish, ya’ni cho‘l, adir, tog’, o‘tloqlaming unimdorligini 
oshirish, cho‘l o‘simliklarining ekologiyasi keng o‘rganilib serhosil 
o'simlik turlarini c h o i sharoitiga moslashtirish kabi sohalarda olib 
borildi.

Botaniklar o'simlikka organizm sifatida, uning ekologiyasiga va u 
yoki bu tuproq turiga munosabatni tekshirdilar. Ayniqsa, o‘simliklar 
ayrim turlarining ekologiyasini o‘rganish ishlariga ko‘p e’tibor berildi.

0 ‘zbekistonda ekologik yo'nalishdagi ishlaming asoschilari D.N. 
Kashkarov va E.R.Korovinlar hisoblanadi. Ular ekologik - ilmiy 
tadqiqotlami rejalashtirish va ekologik mutaxassislar tayyorlash 
masalasini o‘rtaga tashlaydilar.

0 ‘tgan asming 30-yillarda D.N. Kashkarov va E.R. Korovinlar 
«Muhit va jamoa», «Cho‘ldagi xayot» kabi ilmiy asarlarida ekologiya 
predmeti va uning vazifalari, uslublari o ‘z aksini topgan. Keyingi 
yillarda ham ekologiya fanining rivojlanishida xo‘jalik bilan bog’liq 
bo‘lgan muammolaming ilmiy yechimi asosiy muammo bo‘lib 
qolaveradi. Ulug’ Vatan urushidan so‘ng ekologik tadqiqotlar tajriba 
asosida rivojlandi. E.R. Korovin va I.I. Granitovlar cho‘l mintaqasidagi 
yaylovlami yaxshilash ustida ishlashdi.

Ekologik ishlaming dolbzarbligi munosabati bilan 0 ‘zRFA 
Botanika institutida o‘simliklar ekologiyasi laboratoriyasi tashkil etildi. 
Ular qurg’oqchilik zonalaridagi muhim yem-xashak o‘simliklari 
ekologiyasini o‘rganishga ham e’tibor berishdi.

1950 yili tashkil etilgan o‘simliklar fiziologiyasi va bioximiyasi 
labaratoriyasida Janubiy-G’arbiy qizilqum cho‘llaridagi yem-xashak 
o‘simliklarida ekologofiziologik yo‘nalishdagi ishlar olib borildi.

1955 yilda tashkil etilgan Qizilqum cho‘l stansiyasi serhosil sun’iy 
yaylovlami barpo etishning ilmiy asoslarini ishlab chiqdi.1960 yil 
Nurota chala cho‘l stansiyasi tashkil topdi. U yerda yem-xashak 
o'simliklarini o'stirish va ilmiy ishlar olib borilmoqda.

0 ‘simliklami himoya qilish.Laboratoriyaning o‘simliklami himoya 
qilish muammosi atrof-muhitni ifloslantirmaslik masalalari bilan uzviy

bog’langandir. Bardoshli navlami tanlash, himoyada biologik 
metodlardan foydalanish va boshqalar
0 ‘zbekiston hayvonlarini o ‘rganish va ekologiya.D.N. Koshkarovning 
dastlabki ishlari 0 ‘rta Osiyoning kemiruvchilarini o ‘rganishga 
qaratilgan edi. Olim ulaming biologiyasi va zarariga e ’tibor berish bilan 
birga hayvonlar ekologiyasi bo‘yicha ham ish olib bordi. Uning 
davomchilari V.A. Selevin, T.Z. Zoxidov, I.I. Kolesnikovlar ekologik 
ishlami davom ettirdilar. Keyingi yillarda 0 ‘zR FA ning Zoologiya va 
parazitologiya instituti faoliyati bilan bog’liqdir. Ular hayvonot 
olamining umumiy qonuniyatlarini o ‘rganishgan.

1950 yildan boshlab institutda hayvonlar ekologiyasida ro‘y 
beradigan ayrim jarayonlar va qonuniyatlar o‘rganila boshlandi. 
Hayvonot olamini qo‘riqlash va undan oqilona foydalanish tadbirlari, 
Zoologiyaning rivojlanishi, Ekologik kuzatish (monitoring) 
laboratoriyasi tashkil etilgan. Hashoratlar yoki entomologiya 
laboratoriyasi 1950 yilda tashkil topgan.

Yana issiq iqlimda yashovchi hayvonlaming hayotini o‘rganish 
tavsiya qilingan. Sut emizuvchi hayvonlar ekologiyasi va ulardan 
foydalanish yo ilari ishlab chiqilgan.

1963-1966 yillarda Nurota tog’ining hayvonot dunyosini o‘rganish 
vazifasi qo‘yildi. Qizilqum hayvonot dunyosining Nurota tog’ining 
hayvonot dunyosiga ta’sirini o’rganish.

1966 yilda sut emizuvchilami o’rganish ijodxonasi tashkil 
etildi. 1981-85 yillarda ovlanadigan kamyob hayvonlar ekotizimi 
o‘rganildi.l967yil T. Zoxidov tashabbusi bilan omitologiya 
laboratoriyasi tashkil topdi. 1979yil Ixtiologiya va gidrobiologiya 
laboratoriyalari tashkil bo‘ldi. Xulosa qilib shuni aytish kerakki, 
jumxuriyatimizdagi ekologik tannozulning oldini olish uchun xalqimiz 
orasida qadimdan ma’lum boMgan ekologik madaniyatni tiklashimiz, 
tarixni yaxshilab o‘rganishimiz hamda undan hozirgi sharoitda 
foydalanish imkoniyatlarini qidirib topishimiz kerak.

MUHOKAMA UCHUN SAVOLLAR
1. Ekologiya fani nimani o‘rgatadi va u qachon paydo bo’lgan?
2. Ekologiyaning qanday bo‘limlarini bilasiz va ulaming vazifalarini 

ayting?
3. Autekologiya deganda nimani tushunasiz?
4. Sinekologiya nima?
5. Ekologiya ob’ektlarini kuzatishni qanday usullari mavjud?

6. Ekologiyaning qishloq xo‘jaligida va inson hayotidagi ahamiyatini 
yoritib bering.

7. Ekologiya faniga hissa qo‘shgan sharq olimlariga kimlar kiradi?
8. Ekologiya fan sifatida qachon shakllandi va tan olindi?
9. XX asrda ekologiya fanining rivojlanishiga hissa qo‘shgan 

olimlar?



2-AMALIY MASHG’ULOT 
BIOSFERANING TUZILISHI

M ashg’ulotning maqsadi:Talabalarga biosfera va uni 
tuzilishi,evolyutsiyasihamda noosfera to 'g ’risida amaliy bilim va 
ko‘nikmalar berish.

Kerakli ashyolar va jihoz!ar:Biosferani tuzilishi va 
evolyusiyasiga oid jadvallar.

Tayanch iboralar:Biosfera, tirik organizmlar, gaz almashinishi, 
konsentrasiyalash funksiyasi, biokimyoviy funksiyalari, oksidlanish -  
qaytarilish funksiyasi, biomassa, produsentlar, konsumentlar, redusentlar, 
biogenez, noogenez, noosfera.

Biosfera (yunoncha «bios» - hayot, «sfera» - shar so‘zlaridan 
olingan) -  Yer atmosferasining quyi qismidan, gidrosferadan va 
litosferaning yuqori qismidan tashkil topgan bo‘lib, unda tirik 
organizmlar yashaydi. «Hayot qobig’i»ning sinonimi; Tirik 
moddalaming qatlami; Yer usti va suv sirti biotsenozlarining to‘plami; 
Yeming eng yirik (global) Ekotizimsi. Biosfera termini 1875 yili 
E.Zyuss tomonidan fanga kiritilgan. Biosferada barcha tirik organizmlar 
termodinamik muvozanatda boTadi. Biosfera o‘zining tarkibidagi 
deyarli barcha tirik moddalaming massasini o‘zida mujassamlashtirgan.

E. Zyuss yer shari hayot qavatini birinchi bo‘lib biosfera deb atagan 
boTsada, lekin biosfera haqidagi ta’limotni rus akademigi V.I.Vemadskiy 
asoslagan va rivojlantirgan.
Yerda hayotning rivojlanishi davomida organizmlaming bir gumhi 
ikkinchisining o‘mini olib turgan boTsada, u yoki bu geokimyoviy 
funksiyalami bajarib turadigan organizmlar nisbati o'zgarmasdan 
qolgan. Shu tufayli turli geologik davrlarda moddalar bir xil tezlikda yer 
qobig‘ida to‘planib borgan. Shunday qilib, tirik organizmlar hayotning 
muhim sharti boTgan anorganik muhitning doimiyligi (gomeostaz 
holati)ni saqlab turadi.
Inson. faoliyati yer yuzini tubdan o‘zgartirishga qodir boTgan hozirgi 
davrda biosferaning rivojlanishi yangi pog‘onaga ko‘tarildi. So‘nggi 
yillarda insonning biosferaga biokimyoviy ta’siri boshqa barcha tirik 
organizmlarga nisbatan juda katta kuchga aylandi. Lekin tabiiy 
resurelardan foydalanishni biosferaning rivojlanishi va funksiyasi 
qonuniyatlarini nazarpisand qilmasdan amalga oshirilishi (mas, 
o ‘rmonlaming kesilishi, yerlaming o ‘zlashtirilishi, shaharlar, zavod, 
fabrikalar, sun’iy suv havzalari, y o ila r  qurilishi va b.) biokimyoviy

